
1. ANTECEDENTES 

Con data 14 de Novembro do 2023, produciuse un evento de inundacións na conca do 

río Belelle, no tramo do seu curso baixo coincidente co río Basteiro, na parroquia de Santa 

María de Neda. Este evento, aínda que as inundacións neste ámbito sucédense de forma 

periódica, foi de especial virulencia, véndose afectadas numerosas vivendas, cunha 

poboación estimada de 85 habitantes para a zona ARPSI de T100 (Área de Risco Potencial 

Significativo de Inundación para período de retorno de 100 anos). 

 

 

Neste ámbito conflúe a influencia das mareas ademáis da conca dos dous ríos, sendo 

o Basteiro un río que parte do Belelle aproximadamente coincidente coa Ponte Pename, e se 

nutre de diferentes aliviadoiros de muíños que se atopan entre a citada Ponte, augas arriba, e 

a AC-115, que cerra augas abaixo a conca, tal e como pode verse reflectido no seguinte 

croquis extraido da documentación aportada por Augas de Galicia. 

Con data 18 de decembro de 2023, Augas de Galicia, presenta en reunión co 

Concello de Neda informe titulado “Propuestas Específicas de Gestión del Riesgo de 

Inundación. ARPSI ES014-CO-14-01-02. Río Belelle en Neda”. Neste informe, que serve de 

base para o presente documento, faise un estudio exhaustivo da conca onde se produce o 

evento, ademáis das condicións pluviométricas dos días previos ó que se produce esta 

inundación, e que se califica coma un período de retorno de 100 anos.  

 

Dadas as condicións actuais, e no proceso de cambio climático no que nos atopamos 

inmersos, este período de retorno, indícanos que o risco de que se repita un evento similar é 

medio, polo que cómpre afondar no estudio da conca, dun xeito conxunto entre os técnicos de 

Augas de Galicia, e os que aporta o Concello de Neda, polo que éste fai en xaneiro do 2024 o 

encargo de acometer este estudo á enxeñería ESTUDIO TÉCNICO E CONSULTORÍA DE 

INGENIERÍA INTEGRADOS, S.L. 

 

Para elo, Augas de Galicia envía ó Concello o modelo executable co programa IBER, 

para o seu contraste in situ e para comprobar que este comportamento reflicte o real das 

diferentes inundacións sucedidas nos últimos anos.  Dada a meteoroloxía deste inverno 2023-

24, e o conseguinte nivel do río, foi imposible realizar moitas das comprobacións tanto no 

cauce coma a beira do río ata ven entrada a primavera, aínda que desde ese intre, iniciouse o 

traballo en gabinete, e puiderónse presenciar outros episodios, que sendo de menor 

virulencia, son ilustrativos para contrastar os modelos, coma o que se recolle no anexo 

fotográfico do 25 de Febreiro do 2024. 

2. CONTIDO E CONCLUSIÓNS DE INFORME REDACTADO POR AUGAS DE GALICIA 

O informe analiza dun xeito claro, e en base ós datos do terreo dos que dispón Augas 

de Galicia, o comportamento, coas condicións de contorno de mareas e de caudais 

procedentes do Belelle, según estación augas arriba da zona onde se producen as 

inundacións. 

O modelo utilizado para a simulación no software IBER, reproduce, para un período 

de retorno de 100 anos, semellante ó episodio que se produciu o 14 de Novembro, a conca e 

o modo no que se repartirían os caudais entre os dous cauces principais (Belelle e Basteiro), 

en base ós caudais e as mareas. 

Dun xeito esquemático, a conca consta dos seguintes elementos, que condicionan o 

reparto: 

 

Tras executar o modelo no programa, obtense unha proporción de reparto de caudais 

cuxa porcentaxe varía entre o réxime máis normal, coma a avenida dos 10 anos, e o de 

avenida de 100 anos.  

 

Dun modo gráfico apréciase na seguinte figura: 

O dato máis importante que se extrae desta figura, é a proporción de capacidade 

entre as concas do Basteiro e Belelle desde o punto de vista topográfico (20%-80%), e a súa 

evolución cos caudais absorbidos en Avenida de T 10 anos ( 50%-50%), e a súa evolución 

ata a Avenida de  T100 anos ( 60%-40%), que claramente invirte a lóxica topográfica. 

 

A explicación a este desequilibrio atópase na orixe “artificial” do Basteiro, xa que o seu 

caudal débese a un conglomerado de canais, azudes, aliviadeiros e muíños, en réxime 

normal, e ó desbordamento do río Belelle en episodios de avenidas. 

 

CONCLUSIÓNS DO MODELO 

O modelo inicial chega ás seguintes conclusións: 

Estas conclusións, aínda que inicialmente semellan atinadas, tras estudar o 

comportamento da zona ARPSI, o técnico que subscribe o presente informe atopa algunhas 

diferenzas no comportamento, de vital importancia. Empezando por pequenos desfases nas 

porcentaxes dos caudais para cada un dos casos estudados. Iso sí, coincidindo sempre na 

tendencia a invertirse a proporción dos caudais entre ambas concas, polo que se deberá 

incidir sobre o reparto de caudais nos puntos onde se poida producir transferencia entre 

ambos. 

 

Ademáis, e de vital importancia para demostrar que a causa das inundacións, é o 

reparto entre os cauces, simúlandose unha mota numérica que limita o paso de auga do 

Bellelle ó Basteiro, obtendo claras millorías no que atinxe a vivendas inundadas. 

 

 

 

 

 

Por outra banda, e coma paso previo á conclusión, o informe propón as seguintes 

alternativas para solventar ou alomenos mitigar o impacto das precipitacións abundantes. 

Concluindo o informe do seguinte xeito, dando por feito que no  momento no que se 

amplíe a Ponte Pename, o problema estará resolto, aínda que supeditándoo á consecución 

do mantemento da proporción 20% para o Basteiro, 80% para o Belelle. Como se verá máis 

adiante, este orde de prioridade na efectividade das medidas non é exactamente así, aínda 

sendo todos estes, factores a ter en conta. 

3. ANÁLISE DO MODELO DO TERREO FACILITADO POR AUGAS DE GALICIA 

Unha vez o modelo estivo nas mans dos técnicos contratados polo Concello de Neda, 

executouse para un Período de retorno T100, para avaliar a corrección do diagnóstico e o 

axeitado das medidas adoptadas. Estudiouse a evolución nun episodio de augas altas, vendo 

onde se producen os desbordes e qué feito augas arriba é o que os causa. 

 

Poñendo o foco na aptitude da capacidade na Ponte de Pename, obsérvase a 

afección augas abaixo de vivendas no intre en que comeza a desbordar, que é o que se pode 

ver na seguinte figura: 

 

 

 

Como pode observarse, na área azul, augas abaixo, apenas hai afección a vivendas 

xusto no intre en que se produce o rebose por falta de capacidade da Ponte de Pename pola 

súa marxe dereita. Isto induce á conclusión do informe de Augas de Galicia, da actuación na 

Ponte Pename, aínda que como se verá máis adiante, este modelo non reproduce 

exactamente a realidade e podería haber actuacións máis prioritarias. 

Parte do traballo de campo  que se reflicte neste informe, foi contrastar con imaxes 

tomadas durante outros episodios, e consultas a veciños do lugar e persoal do Concello, que 

este comportamento era real, e non só teórico. Lembremos que as condicións de contorno, 

coma son as mareas e os caudais que entran polo Belelle, son datos contrastados e medidos, 

pero o reparto no entramado de elementos de muiños, azudes, e canais, así coma os 

desbordes intermedios, simúlao o programa directamente sen máis datos que os do modelo 

do terreo que se introduce. 

 

Por iso, fíxose unha análise dos elementos que estaban implementados, atopándose 

unha serie de diferencias: 

 

a. Non se dispoñía de cotas, nin de borde, nin de interior de cauce dos seguintes 

elementos: 

a.1. A maior parte dos canais de muiños (sinais laranxas) 

a.2 By pass doutro dos muiños (vermella)   

a.3 Un azud que actúa coma aliviadoiro entre Belelle e Basteiro (azul) 

a.4 Non se dispoñen dos datos dos altos e dos anchos de paso baixo os muiños 

b. Na bifurcación do río Belelle, baixo a ponte de Pename, existen dous tubos. Aínda 

que no modelo non se recolle ningún, xa se detectara a existencia de algún no 

último levantamento topográfico do 2022. 

c. Non se implementan os tres azudes de derivación existentes no cauce do Belelle, 

nin a súa cota real. 

 

 

 

 

d. Non se implementan as pontes privadas de acceso a dous dos muiños e que 

están sobre o cauce do Belelle. Só se poden apreciar os estreitamentos que 

producen, pero non as súas alturas, número de ollos, nin anchos de tableiro. Estas 

pontes, producen desbordamentos en etapas temperás da simulación. 

4. MODELO DO TERREO COMPLEMENTADO POLO CONCELLO DE NEDA 

Segundo o apuntado no apartado anterior, realízase un traballo de campo, para 

solventar os tres puntos detectados de diferencias coa realidade, que se consideran de vital 

importancia para aproximar a simulación hidráulica da conca a un comportamento máis real. 

 

Fundamentalmente trátase dun levantamento topográfico, repasando puntos do cauce 

do Belelle, que puideran presentar dúbidas, e centrándose fundamentalmente nos canais e 

azudes antes sinalados. Por iso o modelo está dotado dos dous tubos baixo o trasdós dos 

estribos de ponte Pename, dos tres azudes no cauce do Belelle, das pontes privadas e das 

cotas nos canais e anchos de paso baixo os muiños.  

 

En total, case se triplican o número de puntos e elementos que configuran o modelo 

dixital do terreo, respecto ó utilizado por augas de Galicia. 

 

Dado que polo proceso de cambio climático no que estamos inmersos, e que os 

episodios de avenidas son cada vez máis frecuentes, como tanteo das afeccións de cada 

unha das simulacións, adóptase coma criterio xeral a Avenida de período de retorno de 500 

anos, aportados por Augas, así coma os valores de marea máis restrictivos. 

 

Con eses datos de partida, de mareas e caudais do modelo de Augas de Galicia, pero 

para T500, realizáse a seguinte simulación do estado actual, que se explica paso a paso: 

 

 



  

 
RÍOS BELELLE E BASTERIO EN NEDA 

 

 
PROPOSTAS ESPECÍFICAS DE XESTIÓN DO RISCO DE INUNDACIÓN ARPSI ES014-CO-14-01-02 

 
12 

Desde o primeiro momento en que comeza a alimentarse o Basteiro con caudal 

procedente do Belelle, faino a través de dous puntos. O primeiro é directamente desde o río 

(vermello) e despois a través do desborde do canal (amarelo) por pouca capacidade de paso 

do muiño, onde só está aberto actualmente 1 de tres ollos que existen baixo el. 

 

Posteriormente, mentres avanza o desborde no muiño augas abaixo e o seu canal, 

comeza o desborde nos canais asociados ó muiño augas arriba (xusto despois do paso de 

Ponte Pename), entrando en funcionamento o aliviadoiro hacia o Basteiro (imaxe superior). A 

evolución lóxica, con máis entradas de caudal hacia o Basteiro, é o inicio da afección ás 

vivendas, que se produce xusto no intre que pode verse na imaxe inferior, mentres que na 

ponte Pename, non se produce nin tan siquera embalsamento. 

 

 

 

Ata ese momento non se observan problemas de falta de capacidade na Ponte 

Pename. Sen embargo pode verse que xa hai afección ás vivendas. 

Nas seguites imaxes, pode verse a evolución da afección ás vivendas. Inicialmente, 

cando comeza a producirse embalsamento xusto augas arriba da Ponte Pename por falta de 

capacidade do conxunto, pero aínda non se traduce nun aporte de caudal por desbordamento 

neste punto: 

  

 

Neste intre, obsérvase coma augas abaixo xa hai grande afección ás vivendas e aínda 

o cruce do Belelle en Ponte Pename, retén parte do caudal, que na seguinte imaxe, xa 

evoluciona e comeza a pasar por riba da rúa, creando o derradeiro punto de trasvase do 

Belelle ó Basteiro. 

 

 

 

Este punto constitúe só o último paso, pero cando ten lugar, xa existe unha grande 

afección ás vivendas augas abaixo. 

 



  

 
RÍOS BELELLE E BASTERIO EN NEDA 

 

 
PROPOSTAS ESPECÍFICAS DE XESTIÓN DO RISCO DE INUNDACIÓN ARPSI ES014-CO-14-01-02 

 
14 

 

Tamén neste intre podemos observar outro punto importante, que se apuntou no 

informe emitido por Augas de Galicia: a ponte sobre o Basteiro, da estrada AC-115, non 

causa o inicio das inundacións de vivendas no ámbito, aínda que coma se verá nas seguintes 

imaxes, a partir deste punto, para os caudais que lle chegan é insuficiente, aínda que a 

afección da Marea que lle chega a súa marxe augas abaixo, afecta notablemente. 

 

 

 

 

 

Todo isto afonda no atinado da idea apuntada por Augas de Galicia de que o máis 

importante é regular o reparto de caudais entre os dous cauces, nunha proporción acorde á 

súa capacidade topográfica, e relega a falta de capacidade das dúas pontes, Pename e a do 

Basteiro, a dous elementos secundarios dos que haberá que ver o comportamento segundo 

as alternativas que se propoñan conxuntamente. 

Se se comproban estes puntos críticos do mismo xeito,  para un período de retorno de 100 

anos, que é o evento sucedido en Novembro e que motiva o presente estudo, as conclusións 

tanto de capacidade coma para o reparto do caudais, obténse unha conclusión moi similar, 

coma pode verse nas seguintes figuras: Prodúcese gran afección ás vivendas augas abaixo 

moito antes de que se manifesten os problemas de desbordamento na Ponte Pename, por 

tódolos puntos de aporte intermedios entre Belelle e Basteiro. 

5. CONCLUSIÓNS DE SIMULACIÓN CON MODELO DE TERREO CONXUNTO AUGAS- 

CONCELLO DE NEDA 

As conclusións, en certo modo xa se apuntaron no punto 4, pero pasan por ser as 

seguintes: 

 

Constátase a necesidade de optimizar o reparto de caudais entre as dúas concas, 

intentando aproximarse á relación Basteiro / Belelle = 20% / 80%., e para o noso modelo en T 

500, no intre de desborde con afección ás vivendas, o reparto é de 37,69% / 62,31% 

evolucionando ata un 41,26 % / 58,73% no momento de maior afección ás vivendas. Non 

chega a producirse a inversión no caudal, pero atópase próximo e desde logo, ambas 

proporcións están moi lonxe da ideal por morfoloxía das concas. 

 

Por outro lado, demóstrase que a barreira que se establece con Ponte Pename, tanto 

desde o punto de vista de capacidade hidráulica coma física para o embalsamento augas 

arriba da mesma, non é o inicio do proceso de inundacións na conca do Basteiro. De feito, 

esta configuración evita na súa maior parte a fuxida das augas da conca do Belelle, e en certo 

modo, esta falta de capacidade “retrasa” a maior entrada de auga na conca do Basteiro, polo 

que non parece a prioridade nas actuacións, ou alomenos, deberíanse probar outras 

alternativas antes de optar por unha actuación que seguramente requeriría un estudio moi 

minucioso, á vista  do aleatorio do reparto augas abaixo. 

 

Do mesmo xeito, a Ponte da AC-115 sobre o Basteiro, non é a que provoca por sí 

mesma a inundación, pero chegado un momento, contribúe a un maior embalsamento, que 

neste caso é perxudicial, porque augas arriba da mesma están a maior parte das vivendas 

afectadas. Nesta ponte en caso de ter que actuar, haberá que ter en conta a marea, pero 

coma na de Pename, necesitará un estudo moi polo miúdo. Para demostrar que por sí soa 

tamén establece unha barreira, executouse o modelo sen cargar a condición de contorno da 

marea, e obtívose o seguinte estado final, onde pode observarse que por sí soa, a ponte, 

tamén en último termo, embalsa. 

Por todo isto, a secuencia de propostas a simular, en opinión do técnico que subscribe 

este informe, debería ser a seguinte: 

1. Reparto do caudal entre concas en tramo entre as dúas pontes 

2. Capacidade da ponte da AC-115 sobre o Basteiro 

3. Capacidade e reparto de caudais na Ponte Pename 

 

Deberíase ter en conta que é posible que non se atope unha solución 100% efectiva, xa que a 

marea, non é controlable, pero haberá que traballar na idea de retrasar os efectos e os 

acontecementos críticos o máximo posible. 

6. REPARTO DO CAUDAL ENTRE CONCAS ENTRE PONTE PENAME E PONTES AC115 

Para estudar o reparto entre as dúas concas, recupérase unha das ideas apuntadas 

por Augas de Galicia aínda que a nivel teórico. O da mota numérica. 

 

Trátase de sobreelevar ó longo do canal dos dous muíños, así como a parte entre eles 

do cauce do Belelle, o borde do cauce, dentro do dominio público, dentro dos 5 metros do 

mesmo e onde o permitise o organismo de conca acorde ó vixente plan hidrográfico Galicia – 

Costa, prolongando augas arriba para retrasar o desbordamento previo a Ponte Pename. 

Esta sobreelevación é mínima, no entorno dos 90 centímetros ou 1 metro, e podería incluso 

constituir unha senda que permita a correcta inspección e mantemento do cauce, que como 

ben se di no propio informe de Augas de Galicia, é outro dos problemas que agravan o risco 

de inundacións. 

Ademáis deberíanse pechar as comportas do canal e dos aliviadoiros dos canais 

hacia o Basteiro, para que a medida da mota sexa totalmente efectiva 

 

O modelo, que se implementou, ademáis elimina os azudes no Belelle, que 

hidráulicamente sempre favorece ó eliminar as retencións dentro do cauce do Belelle, e as 

derivaciones hacia o Basteiro. Especialmente no segundo azud, que é o que provoca os 

desbordamentos desde etapas máis iniciais. A aplicación desta medida, dependerá do seu 

estado concesional dos muiños e o que permita facer a Dirección Xeral de Patrimonio ó 

respecto.  

 

Nas seguintes imaxes pode verse o comportamento para a avenida de 500 anos: 

Chegando ó estado final que refliecte a seguinte imaxe, que é a situación extrema 

para T500: 

A conclusión que se saca deste modelo é a seguinte:  

 

No momento que se comeza a afectar ás vivendas, o reparto do caudal é de 17,22% / 

82,78% que é unha proporción moi aproximada á ideal por morfoloxía das concas tal e como 

se reflectiu no informe previo elaborado por Augas de Galicia. 

 

Antes do desborde, a proporción é máis favorable aínda, a costa de “empurrar” as 

augas do Belelle hacia a súa marxe esquerda, pero sen perigo de afección a outras vivendas.  

 

Despois do desborde e no momento de maior inundación, a proporción é 37,8% / 

62,20%, que é moi semellante ó existente no estado actual para o inicio da afección. 

 

Traspoñendo estes resultados a T100, que é o episodio do 14 de Novembro, vemos 

que existe unha mellora entre a simulación da ocupación máxima no estado actual: 

 

E o do estado simulado coa mota ó longo dos canais e do Bellelle, e a eliminación dos 

azudes: 

 

Pode observarse unha afección menor tanto en número de casas, coma en calado. 

Esta solución, podería complementarse con outras medidas que aumenten a 

capacidade do Belelle en relación do Basteiro, coma a demolición das pontes privadas de 

acceso ós muíños, ou o trasvase da canle do Muíño de Augas de regreso ó Belelle, xa que é 

unha curva con tendencia a desbordar e con moi pouca distancia entre elas, facendo así máis 

eficiente o reparto dos caudais. 

7. CONCLUSIÓN FINAL DO INFORME 

Tal e como se puido comprobar no informe, a solución non é única, xa que as 

condicións de contorno de precipitación, tempo de concentración na conca, planeidade do 

ámbito, e mareas limitan case calquer solución. Pero no que coinciden todos os informes, 

tanto de Augas de Galicia coma do Concello, é que se debe mellorar o reparto dos caudais 

entre concas e que ademáis, cando estes son nas proporcións correctas, retrasa as afeccións 

ás vivendas, aumentando o tempo ata a afección a vivendas desde o inicio de episodio de 

avenida, aproximadamente nun 40 % respecto ó estado actual. 

 

Dado que o réxime de precipitación está evolucionando hacia un comportamento máis 

explosivo, polo cambio climático, as simulacións realízanse cos datos de período de retorno 

de 500 anos, que nos dan unha idea máis clara do comportamento. 

 

Hai unha condición de contorno que non evalúa este modelo ó non dispoñer de datos 

para elo, que son os posibles alivios no encoro augas arriba, que en función do nivel que 

presente este no momento da precipitación, poderá conter gran parte da avenida. Polo que se 

recomendará dispoñer dun sistema, que ademáis de coordinar os alivios co nivel de auga 

embalsada, tamén controle a apertura das comportas de entrada ós muíños. Este sistema, 

sería necesario para a implantación no terreo do modelo que se aporta como primeira opción 

a executar, xa que é a máis sinxela, económica, e menos suxeita a erros, descuidos ou 

descoordinacións no mantemento da limpeza dos cauces.  

 

Á luz deste informe, establécense as actuacións a acometer secuencialmente, na 

seguinte orde de prioridade, as primeiras por ser accións conxuntas que afectan á conca dos 

dous ríos, e as últimas porque se poden aplicar a cada un dos ríos por separado, sendo a 

ampliación da Ponte Pename, coma pode verse, a última a acometer: 

ACTUACIÓNS BELELLE ACTUACIÓNS CONXUNTAS ACTUACIÓNS BASTEIRO 

   

 

MOTA. SOBRE ELEVACIÓN 
LONXITUDINAL  

 (Morfoloxía do reparto)  

 

 

    

 

DEMOLICIÓN DE AZUDES OU 
PECHE DE COMPORTAS 

CANAIS DE MUIÑOS    
  (Telecomandado desde encoro)  
  

 

TRASVASE DE REGRESO DE 
CANAL MUIÑO A BELELLE  

AMPLIACIÓN PONTE 
BASTEIRO - AC115 

  

 
DEMOLICIÓN PONTES 

PRIVADAS MUIÑOS   
 

  

   

 

AMPLIACIÓN DA CAPACIDADE 
EN PONTE PENAME  

 

Unha vez rematadas as conclusións deste informe, este técnico ponse a disposición 

de Augas de Galicia e dos seus técnicos para calquer outra simulación que quixeran 

executar, incluso facéndolles chegar o executable do modelo sobre o que se fixeron as 

mesmas. 

 

En Neda a Xuño do 2024 

O Enxeñeiro de Camiños, Canais e Portos: 

 
Óscar Sanmartín Abad 

Colexiado: 22.570 



 
 

 

 

 

 

 

 

 

 

 

 

 

 

ANEXO 1: 

 

REPORTAXE FOTOGRÁFICA 
  

INUNDACIÓNS DO 25 DE FEBREIRO DE 2024 

ZONA PONTE BASTEIRO AC 115 Y ZONA AGUAS ARRIBA 

 

 

Foto 1.1: Basteiro, ponte AC-115 (43°30'22.0"N 8°09'13.2"W) 

Foto 1.3: Basteiro,ponte AC-115 (43°30'22.0"N 8°09'13.2"W) 

 

Foto 2.1: Basteiro (43°30'21.1"N 8°09'05.4"W) 

 

Foto 2.3: Basteiro (43°30'21.1"N 8°09'05.4"W) 

Foto 17.1 (43°30'21.1"N 8°09'05.4"W) 

 

Foto 17.2 (43°30'21.1"N 8°09'05.4"W) 

